
dæminu fer því á flot, að samþykkt verði, að hann hafi veitt Friðriki Pjeturssyni 40 rd. 

eptirgjöf á afgjaldi jarðarinnar Syðri-Reystará fardagaárið 1873—74 sem þóknun fyrir að 

hann hefði í fardögum 1874 staðið upp af jörð þessari fyrir sóknarprestinum að Möðru- 

vallaprestakalli sira Davíð Guðmundssyni, og að nefnd jörð verði útlögð prestinum í tjeðu 

embætti, sem ljensjörð eptirleiðis — hefur herra landshöfðinginn í þóknanlegu brjefi frá 

14. apríl síðastliðins, eptir að hafa leitað álits stiptsyfirvaldanna um þetta mál, aðhyllst 

tillögur þeirra um hið síðara atriði, og skotið því til ráðgjafans, hvort ástæða gæti verið 

til að samþykkja eptirgjöf þá, sem ræðir um í fyrra atriðinu. 

Fyrir þessa sök skal til þóknanlegrar leiðbeiningar og birtingar þjónustusamlega tjáð, 

að ráðgjafinn fallist á, að jörðin Syðri-Reystará leggist sóknarprestunum að Möðruvalla- 

klaustri til ábúðar gegn því, að þeir greiði hin árlegu leigugjöld eptir hana í umboðssjóð 

Möðruvallaklaustars, og hefur þar að auki eptir atvikum virzt vera heimild til að láta 4Örd. 

eptirgjöf þá á afgjaldi Friðriks Pjeturssonar eptir nefnda jörð fardagaárið 1873—74, sem 

átt hefur sjer stað, vera óraskaða; en ráðgjafinn óskar, að amtmanninum yfir norður- og 

austurumdæminu verði greinilega tjáð, að konungsbrjef frá 18. apríl 1761 ekki, eins og hann 

virðist hafa ætlað, leggi hinu opinbera neina skyldu á herðar til að sjá um, að prestar fái ábýl- 

isjörð, ef engin slík jörð er lögð viðkomandi embætti; eigi heldur er í konungsbrjefinu 

gengið út frá því, að bóndi sá, sem stendur upp af jörð fyrir presti, eigi að hafa aðra 

þóknun fyrir þetta en endurborgun festugjaldsins, hafi slíkt gjald verið greitt. 

Þetta er hjer með tjáð yður, herra amtmaður, til þóknanlegrar leiðbeiningar og 

birtingar. 

Áuglýsing. 

Í sambandi með auglýsingu minni frá 14. april þ. á. (stjórnartíð. B. 1875—26), skal 

hjermeð birt almenningi, að fjárhagsstjórn ríkisins samkvæmt brjefi ráðgjafans fyrir Ísland 

frá 19. f. m., hefur tjáð sig fúsa á að meðtaka til útgöngu þessa árs hina schlesvig- 

holsteinsku spesíupeninga, sem landfógetinn sendir henni. Fyrir því skal skorað á þá, sem 

eigi geta skipt hjá landfógetanum birgðum sínum af schlesvig holsteinskum spesíupening- 

um (áttskildingum, mörkum, tvímörkum, fermörkum, áttmörkum og spesium þeim, sem 

taldar eru í fyrnefndri auglýsingu), innan loka þessa mánaðar, að gera þetta sem allra 

fyrst, síðast innan 23. nóvembermánaðar þ. á., þá er póstskipið mun vera að búa sig af 

stað frá Reykjavík í síðasta sinni í ár. 
Landshöfðinginn yfir Íslandi, Reykjavík, 22. júlí 1875.! 

Hilmar Finsen. 

Jón Jónsson. 

Ráðgjafaskipti: 

Samkvæmt allraþegnsamlegastri beiðni hefur hans hátign konunginum þóknast hinn 11. dag júnímán. 

allramildilegast að veita ráðgjafa sínum fyrir Ísland, dómsmálaráðgjafa ríkisins og varadómara í hæzta- 
  

1) 23. Júlí var lagt fyrir landfógetaun að senda aðalríkissjóðnum hina schlesvig holsteinsku spesíupen- 

inga, sem samkvæmt þessari auglýsingu kæmu inn í Jarðabókarsjóðinn, með fyrstu póstferð, eptir að pening- 

arnir eru greiddir, síðast með 7. ferð bjeðan á þessu ári. 

rjétti C. S. Klein, stórkross af dannebrogen og dannebrogsmanni, lausn frá ráðgjafastörfunum og Í 
hans stað að skipa kennara í lögfræði við háskóla Kaupmannahafnar og varadómara, í hæztarjetti Jóhann- 
es Magnús Valdimar Nellemann, riddara af dannebrogen og dannebrogsmann, tilað vera ráðgjafa 
sinn fyrir Ísland og dómsmálaráðgjafa fyrir ríkið. 

Embættismenn skipaðir og settir: 

Hinn 16. dag júnímánaðar veitti landshöfðingi aðstoðarpresti á Melstað sira Páli Ólafssyni Hests- 
Þingaprestakall í Borgarfjarðarprófastsdæmi. 

12. dag júlímán. staðfesti landshöfðingi veitingarbrjef stiptsyfirvaldanna frá 9. marts Þ. á., handa 
prestinum sira Helga Sigurðssyni fyrir Mela og Leirárprestakalli í Borgarfjarðarprófastsdæmi. 

S. d. veitti landshöfðingi prestinum sira Ísleifi Einarssyni á Bergsstöðum  Hvamms prestakall í 
Skagafirði með útkirkju á Ketu. 

22. dag s. mán. veitti landshöfðingi prestinum að Lundi í Borgarfjárðarprófastsdæmi, sira Bjarna 
Sigvaldasyni, Staðar- og Kaldrananess-prestakall í Strandaprófastsdæmi. 

Þjóðkjörinn alþingismaður: 

Hinn 26. dag júnímánaðar var kosinn fyrir Vestmannaeyjasýslu hreppstjóri þorsteinn Jónsson 5 J y JJáðy PPSt) 

Konunglegt leyfisbrjef 

til að stofna og nota prentsmiðju á Akureyri var 28. dag júnímánaðar gefið út handa Birni rit- 
stjóra Jónssyni samastaðar. 

Heiðursmerki: 

Hinn 28. dag júnímánaðar, var allramildilegast veitt bóndanum Eyjólfi Sigurðssyni á Horni í 
Austur-Skaptafellssýslu, leyfi til að bera á mannfundum heiðurspening úr gulli, sem forseti hins frakkneska 
hjóðveldis hafði veitt honum fyrir að hafa tekið vel við skipbrotsmönnum af nokkrum frakkneskum fiski- 
skipum vorið 1873. 

Hinn 5. júlímán. hefur hans. hátign konunginum þóknast allramildilegast að soma, fyrrverandi póst 
Níels Sigurðsson í Höfðahúsum í Suður-Múlasýslu. heiðursmerki dannebrogsmanna. 

Óveitt embætti: 

Síðan 28. apríl þ. á. (sjá bls. 28. hjer að framan) hafa þessi prestaköll verið auglýst: 
Hestsþing í Borgarfjarðarprófastsdæmi. . . 2 2. metið 108,23 kr. auglýst 5. maí 

1 prestsekkja er í brauðinu. 
Sandar í Vestur-Ísafjarðarprófastslæmi . . . . — 485,62 = —— 1. — 
Staður í Steingrímsfirði með Kaldrananesi í Strandaprófastsdæmi . — 1235,79 - —— Íl.júní 
Vestmannaeyjar í Rangárprófastsdæmi . ..... — 161965 - 8 d. 
Grenjaðarstaður í Suður-Þingeyjarprófastslæmi . .. . — 2087,9s - — 7. juli 

laus fyrir uppgjöf sira Magnúsar Jónssonar; nýtur hann að eptirlaunum þriðjungs af öllum hinum 
föstu tekjum brauðsins, að frádregnum launum prestsekkju þeirrar, er í brauðinu er, og þar að 
auki þriðjungs af prestssetrinu 2 hin fyrstu ár eptir uppgjöfina eptirgjaldslaust. 

Samkvæmt fyrirmælum ráðgjafans fyrir Ísland, auglýsist hjer með sýslunin, sem settur málaflutnings- 
maður við yfirdóminn, og er henni lögð 500 króna þóknun úr landssjóði. Bónarbr Jef um sýslun þessa 
rituð til ráðgjafans, ber að senda landshöfðingja innan 1. dags októbermánaðar Þ. á 

  

Stjórnartíðindi 1874 fást innhept á ritstofu landshöfðingja fyrir 95 aura.


